Nafarroako Parlamentuko Mahaiak, 2022ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Mikel Asiain Torres jaunak aurkeztutako galdera, energia-krisiaren konponbidean aurrera egiteko proposatzen diren neurriei eta helburuei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2022ko irailaren 12an
Lehendakaria: Unai Hualde Iglesias
GALDERAREN TESTUA
Geroa Bai talde parlamentarioari atxikitako foru parlamentari Mikel Asiain Torres jaunak, Legebiltzarreko Erregelamenduan ezarritakoaren babesean, honako galdera hau aurkezten du, Garapen Ekonomiko eta Enpresarialeko kontseilariak irailaren 15eko Osoko Bilkuran ahoz erantzun dezan:
Energia-krisia arazo larri bihurtu da eta gizarteko sektore guztiei —herritarrak, enpresak...— eragiten die. Horiek horrela, neurri gogor eta presakoak behar dira, krisiaren ondorioak arintzeko. Neurri beharrezkoak maila globalean, Europako eta Espainiako esparruetan eta baita gure erkidegoan ere.
Orain arte hartutako neurriek, antza, ez dituzte eman bilatzen ziren emaitzak. Beraz, neurri berriak bilatu behar dira arazo sozial horri amaiera emateko, familien eta industriaren ekonomiari ere modu kezkagarrian eragiten ari zaiolako.
Joan den abuztuaren 9an egindako Konferentzia Sektorialen autonomia-erkidego guztiek parte hartu zuten. Nafarroaren aldetik, hain zuzen ere Garapen Ekonomiko eta Enpresarialeko Departamentuaren aldetik, proposamen sorta bat aurkeztu zen problematika horretan aurrerabidea egiteko.
Hori dela-eta, galdera hau egiten diogu Garapen Ekonomiko eta Enpresarialeko kontseilariari, ahoz erantzun dezan:
Zein dira aurkeztutako neurriak eta epe labur, ertain eta luzean zer helburu lortu nahi da haiekin?
Iruñean, 2022ko irailaren 8an
Foru parlamentaria: Mikel Asiain Torres
